
BALIO INTRINTSEKOA: 2,75
BALIAGARRITASUN-MAILA: 3,38
KALTEBERATASUN-MAILA: 1,75

UTM KOORDENATUAK (30N EREMUA):  
X = 548133 / Y = 4792898 / Z = 180

GIG 
KOBALDEKO SARBEGIA

GIGaren DESKRIBAPEN LABURRA
Sarbide handia du, eta Olazko poljearen punturik baxuenean dago. Hori kontuan harturik, puntu ezin 
hobea da poljeak nola drainatzen diren ikusteko eta ulertzeko.

Olazkoa (48. GIGa) oinarri-mailako poljearen adibide bikaina da: hondo horizontala eta nabarmen 
laua duten kareharrien gainean eratutako sakonune itxi bat, zeina bat etorri baitzen maila freati-
koaren posizioarekin poljea eratzen ari zen bitartean, maila-egonkortasunarekin eta aldi luze batez.

Arro itxi horiek lur azpian drainatzen dira, eta, maiz, ondo garatutako konduktuen bidez, zeinak hus-
tuleku izeneko infiltrazio-puntu lokalizatu eta jakinetan elikatzen baitira.

Olazko poljearen kasuan, bereziki ikusten da ezaugarri hori; izan ere, poljeko lurrazaleko ia ur guz-
tiak bi erreka laburretan antolatzen dira, zeinak desagertu egiten baitira azkenean Kobaldeko hustu-
lekuan. Hustuleku horrek sarbide ikusgarri bat du, eta 500 metro luzean jarraitzen du, harik eta ibil-
gaitz bihurtzen den arte.

Egiaztaturik dago hango urak Deba ibaiaren ezkerraldeko hainbat iturburutan azaleratzen direla, 3 
km inguruko distantzian, eta fluxuaren abiadura oso handia dela. Ezaugarri horrek berresten du flu-
xua lehentasunezko konduktuen bidez igarotzen dela.

NOLA BERTARATU
Mutrikutik, GI-3562 errepidea Olatz aldera hartuta.

GIG HAU IKUSTEKO LEKURIK ONENA
In situ.

GIG 49

Kobalde sarbegiko sarrera nagusia.

Sarbegiaren sarreran pilatu diren Slacwater sedimentuak.


